
zelatan 
San Bartolome, 1250-

1991? 
Donostia, plaza militarra izan zenez, 

behin eta berriz izan zen erraustua. 
1813ko gertakariak aipatu ohi dira mai-
zenik. Baina lehenago ere batzutan ger-
tatu zen deseginik. 

«Bai, tamalgarria izan da. Iruñeak 
atxiki duen zahar-kutsua galdu du Gi-
puzkoako hiriburuak", errepikatzen 
dute dene ahobatez. 

Baina hondaketa-lan luze hori au-
rrera doa gure beien aurrean. 

1836an, jakina denez, Donostiako 
komenturik zaharrena erre zuten kar-
listek: Loretopea-ren gainean zortzi-
rehun urte hartan zutik egondakoa (bes-
teak beste, Erauso-ko Kattalin berbera 
egondakoa). «El Antiguo» erdal izena 
antzinatasun horri datxekio. 

San Bartolome-ko komentu berritua, 
aldiz, salbatu egin zen. Eta bertako Ar-
txiboan bertan S. Muxika kronikariak 
aurkitu zuenez. gutxienez 1250z ge--
roztik egon da hor, tinko, donostiarrei 
begira. 

Hor genuen, hitz batez, pitxi mires-
gari bat. 

Hots, hori ere errausteko asmoa 
hartu dute espekuladoreek. Negozio 
gaitza bailitzateke San Bartolome 
muinoa zelaitu ondoko oruan eraikiz 
lor daitekeen dirutza. 

Eta. ez bat eta ez bi, aski da azke-
neko «Ordenaketa Orokorraren Planoa» 
begiratzea (koloreak eta guzti!) San 
Bartolome-ko komentua, bere azpiko 
muinoa eta guzti, osoki desager-eraz-
teko asmoaren larria ulertzeko. 

Zer gertatuko litzaioke, Parisen, 
Montmartre-ko muinoa «lautzeko» pro-
jektua agertuko lukeenari? Ausartu ere 
ez da inor egiten han horrelakotara! 

Hemen berriz... Eskularru zuriak 
darabiltzkitenak, erronka ari: Tomas 
Gros-en etxea, Txofre-ko hondar-
muinoa, Kontxa aurreko jauregi-ilara 
osoa, Barkaiztegi-ren «Maritxulegi» 
minersgarria... 

Erromantikeria! San Dolar miretsia: 
ora pro nobis! 

Txillardegi 




